
Prensès Maniya tap viv nan tan lontan ak papa li ki te rele wa Menelik.

Manman li te mouri depi li piti.

Li te renmen papa li e wa a te renmen li anpil tou.

Li te renmen ale lachas ak papa li.

Papa Prenses Maniya te aprann li sèvi ak fistibal ak flèch.

Yon jou pandan prensès Maniya ak wa Menelik tap chase, gen yon tig ki wè yo.

Men yo youn pa wè li.

Yo fin touye yon kabrit, Wa a al pranl epi Maniya rete kanpe.

Lè Maniya wè tig la kap fonse sou papa li ki bese pou pran kabrit la.

Li pa fè ni de ni twa, li rale flèch li.

Li gade tig la ki ap kouri vini byen epi li PAW!

Nan mitan de je nan tèt li.

Se lè sa wa a vire li wè tig la atè a tou pre li a.

Li fè sezisman paske li wè li manke mouri.

Wa a kontan, li kouri koke prensès Manniya.

Prensès la kontan tou paske li sove papa li.

Yo tounen ansanm nan chato a,

Wa a di tout moun kijan Maniya sove lavi li.

Nan menm jou swa a, li fè yon gwo fèt.

Envite tout moun nan zòn nan.

Pou di kijan pitit fi li sove lavi li.

Prenses Maniya kontan, li di papa a li renmen li.

Wa Menelik di li li renmenl tou.

